
Ҳайитов Ойбек Эшбоевич – Жисмоний тарбия ва 
спорт бўйича мутахассисларни қайта тайёрлаш 

22.00.00-СОЦИОЛОГИЯ ФАНЛАРИ: 

Латипова Нодира Мухтаржановна – социология 
фанлари доктори, профессор, Ўзбекистон 

фанлари доктори, профессор, Ўзбекистон 

доктори, фалсафа фанлари доктори, профессор, 

доктори, доцент, Ўзбекистон миллий 
университети кафедра мудири. 

 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

ТОВАР-МОДДИЙ ЗАХИРАЛАР АУДИТИНИ ТАКОМИЛЛАШТИРИШ  ....................................  43-52 

Mahmudova Dilafruz Hasanovna 

СУЩНОСТЬ ОРГАНИЗАЦИИ СЛУЖБЫ ВНУТРЕННЕГО АУДИТА НА ПРЕДПРИЯТИЯХ . 70-75 

Xusanov G‘olib Elmurodovich 
SamDChTI, Gumanitar fanlar va axborot  

texnologiyalari kafedrasi tadqiqotchisi 
 

O‘ZBEK OILALARINING RIVOJLANISHIDA AXLOQIY TAFAKKUR MASALALARI 
 
Annotasiya. Mazkur maqolada o‘zbek oilasining qadimdan shakllanib kelganligi, uning asrlar davomida 

milliy qadriyatlarni rivojlantirib, o‘ziga xos oilaviy an’analarni falsafiy dunyoqarash negizida bugungi kundacha 
yetkazib kelganligi ilmiy tadqiq etilgan. Unda aks etgan o‘zbek xalqining oilaviy munosabatlari axloqiy tafakkur 
evolyusiyasida o‘zining boy tarixiga egaligi, turli madaniyatlar bilan uyg‘un yashab kelganligi ijtimoiy 
munosabatlar tizimida yoritib berilgan. Bu esa, oilaning muqaddas tushuncha sifatida har bir xalqning hayotida 
dolzarb ahamiyatga egaligi, ertangi kunga bo‘lgan yuksak ishonchning belgisi sifatida namoyon bo‘ladi.  

Kalit so‘zlar: oila, o‘zbek oilasi, milliy qadriyatlar, madaniyat, axloqiy tafakkur, ota-ona, jamiyat, me’yor, 
an’ana, maqsad, ob’ekt, axloqiy tamoyil. 

 
 

Khusanov Ghalib Elmurodovich 
SamDChTI, Researcher of the Department of  

Humanities and Information Technologies 
 

ISSUES OF MORAL THINKING IN THE DEVELOPMENT OF UZBEK FAMILIES 
 
Abstract. In this article, it is scientifically researched that the Uzbek family has been formed since ancient 

times, that it has developed national values over the centuries, and that its unique family traditions have been 
delivered on the basis of a philosophical worldview to this day. The family relations of the Uzbek people reflected 
in it have a rich history in the evolution of moral thinking, and the fact that they have lived harmoniously with 
different cultures is highlighted in the system of social relations. This shows the importance of the family as a 
sacred concept in the life of every nation, as a sign of high confidence in the future. 

Key words: family, Uzbek family, national values, culture, moral thinking, parents, society, norm, tradition, 
goal, object, moral principle. 

 
 

Хусанов Галиб Эльмуродович 
СамДЧТИ, научный сотрудник кафедры 

 гуманитарных наук и информационных технологий  
 

ПРОБЛЕМЫ НРАВСТВЕННОГО МЫШЛЕНИЯ В РАЗВИТИИ УЗБЕКСКИХ СЕМЕЙ 
 
Аннотация. В данной статье научно исследуется, что узбекская семья формировалась с древнейших 

времен, что в ней на протяжении веков вырабатывались национальные ценности, а ее уникальные 
семейные традиции дошли до наших дней на основе философского мировоззрения. . Отраженные в ней 
семейные отношения узбекского народа имеют богатую историю эволюции нравственного мышления, а 
в системе общественных отношений подчеркивается то, что они жили в гармонии с разными культурами. 
Это показывает значение семьи как священного понятия в жизни каждого народа, как признака высокой 
уверенности в завтрашнем дне. 

Ключевые слова: семья, узбекская семья, национальные ценности, культура, нравственное 
мышление, родители, общество, норма, традиция, цель, объект, моральный принцип. 

Oila tushunchasi insoniyat tarixining noyob yutuqlaridan biri sifatida jamiyatning 

axloqiy tafakkuriga chuqur singib ketgan falsafiy jarayon hisoblanadi. U har bir xalqning kelib 

chiqish evolyutsiyasi va rivojlanishida avlodlar oʻrtasidagi oʻzaro davomiylik, uzluksizlikni 

taʼminlovchi boʻgʻin boʻlib, insonlarni ongli ravishda ijtimoiy taraqqiyot qonunlariga 

birlashtirib keladi. Oila oʻzbek axloqiy tafakkurida azaldan muqaddas sanalib, uni falsafiy tahlil 

qilish oʻziga xos evolyutsion koʻrinishlarni oʻzida mujassam etib keladi. Unda turli madaniyat 

va dinlar oʻzining boy tarixiy qarashlari negizida oila haqidagi tushunchalar bilan chambarchas 

bogʻlangan boʻlib, oʻziga xos axloqiy tafakkurni shakllantirgan. Oʻzbek xalqi axloqiy tafakkuri 

evolyutsiyasida oila tushunchasining rivojlanishini oʻrganish, uni vaqt oʻtishi bilan 

shakllantirgan asosiy falsafiy, diniy va madaniy taʼsirlarni bugungi voqelikda koʻrish mumkin. 

“Insoniyat tarixida ilk jamiyat sifatida qaror topgan oila mustahkam boʻlsa bugungi kundagi oʻta 

murakkab va sertarmoq boʻlgan jamiyat ham mustahkam boʻladi, jamiyatning mustahkam va 

insonparvarligi mamlakat va xalq tinchligi, farovonligi barqaror ekanligini koʻrsatadi”[1. 73]. 

Bunday oʻziga xos birlik dunyo xalqlari qatorida oʻzbek xalqi axloqiy tafakkuri evolyutsiyasida 

ham falsafiy negizlarga ega boʻlib, tarixiy, ijtimoiy-iqtisodiy va madaniy oʻzgarishlarni 

ifodalaydi. Oila jamiyatdagi rishtalar va qadriyatlarning murakkab tomonlarini ochib berishga, 

ularning muayyan jamiyat asosida oʻz maʼnaviyati kompasi sifatida boyib borishiga xizmat 

qiladi. “Insonga insonparvarlik, yaxshi xulq, taʼlim-tarbiya va umuman, ijobiy xislatlarni 

oʻrgatuvchi maktab bu – oiladir. Xalqimizda “Qush uyasida koʻrganini qiladi”, degan maqol bor. 

Tarbiya – oiladan boshlanadi, desak xato qilmaymiz. Biz bunda sogʻlom, yetuk, komillik sari 

intiladigan oilani nazarda tutyapmiz. Oila qancha sogʻlom boʻlsa, jamiyat ham shunga 

mutanosib boʻladi”[2. 72]. Haqiqatdan ham oila butun bir insoniyatni asrlar davomida 

saqlabgina qolmasdan, ezgu maqsadlarni birlashtirishga, odamlarda kelajakka nisbatan 

ishonch tuygʻularining yuksalishiga olib keladi.  

Oʻzbek xalqining oʻtmishdagi koʻchmanchi va qabilaviy jamiyatlardan tortib, hozirgi 

oʻtroq jamoalargacha boʻlgan tarixiy yoʻli oila tushunchasining evolyutsiyasini oʻrganish uchun 

boy zamin yaratadi. Ilk turkiy madaniyatlarda oila jamiyatning bir boʻlagi emas, balki yashash, 

iqtisodiy faoliyat va ijtimoiy barqarorlik uchun muhim institut boʻlgan. Ushbu dastlabki 

shakllanishlar nafaqat oilaning yadrosini, balki qarindoshlar oʻrtasidagi keng oʻzaro aloqalarni 

ham oʻz ichiga olgan holda kengaygan. Asosan agrar jamiyatdan sanoatlashgan va 

urbanizatsiyalashgan jamiyatga oʻtish oʻzbek oilasi tarkibiga yangi muammolar va 

dinamikalarni kiritdi. Iqtisodiy bosimlar, migratsiya va globallashuvning kuchayib borayotgan 

taʼsiri anʼanaviy qadriyatlar va meʼyorlarni sinovdan oʻtkazdi. Ushbu qiyinchiliklarga qaramay, 

oila oʻzgaruvchan sharoitlarga moslashib, axloqiy tarbiya va ijtimoiy birdamlikdagi markaziy 

rolini saqlab qolgan barqaror institut boʻlib qolmoqda. Uning mustaqil faoliyat olib borishi har 

bir millatning yashab qolishi, oʻzligini namoyon qilishida dolzarb sanaladi. 

Qadim zamonlardan beri oʻzbek madaniyatida oila jamiyatning asosiy boʻgʻini, 

avlodlarni birlashtiruvchi, urf-odatlar, bilim va axloqiy qadriyatlarning oʻtishini taʼminlovchi 

asosiy boʻgʻin sifatida qabul qilingan. Uning bu qirralari avlodlar almashinuvida oʻziga xos 

falsafiy zaminlarga ega boʻlib, turli madaniyatlarning rivojlanishiga olib kelgan. Buning 

oqibatida insonlar bir-birlari bilan oʻzaro aloqadorlikda muayyan milliylikni oʻzida mujassam 

etgan oilalarni birlashtirib, anʼanaviy jamiyat vujudga kelishiga olib kelgan. Anʼanaviy 

jamiyatda oila aʼzolari faqatgina ota-onalar va bolalar bilan cheklanib qolmasdan, balki 

qarindoshlarning keng doirasini oʻz ichiga olgan kichik bir jamiyatni tashkil etgan.  

Islomgacha boʻlgan davrda Markaziy Osiyo jamiyatlarida, jumladan, hozirgi 

oʻzbeklarning ajdodlari ham koʻp jihatdan koʻchmanchi madaniyatlar, shuningdek, fors va 

buyuk ipak yoʻli sivilizatsiyasi taʼsirida rivojlanib kelgan. Bu davrda oila tushunchasi kengayib, 

nafaqat yaqin qarindoshlarni, balki kengroq qarindoshlik va qabilaviy aloqalarni ham oʻz ichiga 

olgan. Ushbu kengaygan oila doirasidagi sadoqat, mehmondoʻstlik va oʻzaro yordam alohida 

manfaatlardan koʻra jamoaviy farovonlikni qadrlaydigan axloqiy tizimni aks ettiruvchi 

mexanizm boʻlgan.  

Islom dinining Markaziy Osiyoga kirib kelishi oʻzbek xalqi axloqiy manzarasiga, 

jumladan, oila tushunchasiga jiddiy oʻzgarishlarga olib kelib, islomiy tushunchalarning 

shakllanishi bilan oilaviy qadriyatlar mustahkamlandi. Islom taʼlimotida oila rishtalari, ota-

onaga hurmat, nikohning muqaddasligi muhimligi taʼkidlangan. Oila nafaqat ijtimoiy birlik, 

balki maʼnaviy birlik sifatida ham jamiyatning muhim boʻgʻiniga aylandi. Bu yerda halollik, 

rahm-shafqat, vafodorlik kabi axloqiy qadriyatlar tarbiyalanib, avloddan-avlodga oʻtib kela 

boshladi. Bu davrda meros, nikoh va ijtimoiy xulq-atvor islom huquqshunosligi bilan 

uygʻunlashgan holda, kengroq jamoat kontekstida shakllandi. Mintaqada islom paydo boʻlishi 

bilan oila tushunchasi sezilarli oʻzgarishlarga duch keldi. Islom taʼlimoti oila munosabatlariga 

yangi koʻrinishlar kiritib, oilaning muqaddasligi va uning majburiyatlarini bajarish axloq 

mezonlariga aylandi. Islom dinining anʼanaviy urf-odatlar bilan uygʻunlashuvi natijasida oʻzbek 

oilaviy qadriyatlari va axloqida oʻziga xos sintezga vujudga keldi. Bu esa, din asosida oilani 

tushunishga, mustahkamlashga va uni qalbdan idrok etishga katta taʼsir koʻrsatdi. Islom kirib 

kelganidan keyin oilaga muhabbat, hurmat va boshqalarga masʼuliyatli boʻlish kuchaydi. Bu esa, 

oʻzbek xalqining axloqiy meʼyorlari va qadriyatlarida oʻz izini qoldirib, oilaviy rishtalar va 

munosabatlarning muhimligini davom ettirdi. Bu davrda anʼanaviy qadriyatlarning zamonaviy 

voqelik bilan uygʻunlashuvi kuzatildi, bunda oila tez oʻzgaruvchan ijtimoiy-iqtisodiy sharoitda 

boʻlsa ham jamiyatning markaziy tayanchi boʻlib qoldi. Jamiyatda oilani oʻrab turgan axloqiy 

tafakkur anʼanaviy qadriyatlarni qoʻllab-quvvatlash va yangi ijtimoiy meʼyorlarga moslashish 

oʻrtasida koʻprik vazifasini bajarib, turli millat va elatlarni bir oila sifatida yashashini ham 

vujudga keltirdi.  

Zamonaviy dunyoda oʻzbek madaniyatida oila tushunchasi globallashuv, ijtimoiy-

iqtisodiy oʻzgarishlar va madaniy almashinuvlar taʼsirida rivojlanishda davom etmoqda. 

Shunga qaramay, keksalarni hurmat qilish, qarindoshlarga gʻamxoʻrlik qilish, mustahkam 

oilaviy rishtalar kabi anʼanaviy qadriyatlar zamonaviy bilimlar bilan boyib, milliy 

mentalitetning rivojlanishiga olib keldi. Biroq, zamonaviy oʻzbeklar oilaviy munosabatlar va 

turmush tarzining yangi shakllariga koʻproq ochiq boʻlib bormoqda. Bunday jihatlar turli 

anʼanalar, qadriyatlar, urf-odatlar bilan zamonaviy innovatsiya oʻrtasidagi muvozanat 

uygʻunligini aks ettiradi. Bunday ijtimoiy holat koʻproq yosh avlodning falsafiy dunyoqarashida 

vujudga kelayotganligi, milliylik va dunyoviy oʻrtasidagi tafovutlarni shakllantirayotganligini 

koʻrish mumkin. “Yosh avlodni vatanparvarlik, insonparvarlik, millatparvarlik ruhida 

tarbiyalash, milliy gʻurur tuygʻusini kuchaytirish, ularda iymon, vijdon, halollik, poklik, 

mehnatsevarlik, ishbilarmonlik singari xislatlarni shakllantirish, taʼlim-tarbiya borasida milliy, 

umuminsoniy, islomiy anʼanalar va qadriyatlardan keng va unumli foydalanish, har bir fuqaroni 

mustaqillikning ongli fidoyisiga aylantirish hozirgi kunning asosiy maqsadidir” [3. 144]. 

Shuning uchun bu axloqiy fazilat va tamoyillarni oilada yoshlikdan farzandlarimiz ongiga 

singdirib borishimiz darkor.  

Oʻzbek xalqining axloqiy tafakkurida oila tushunchasining evolyutsiyasi anʼanaviylik va 

zamonaviylik, individuallik va jamoaviylik, dunyoviy va diniy qadriyatlarning oʻzaro dinamik 

taʼsirini oʻzida aks ettiradi. Bu evolyutsiya ijtimoiy shartnomadan koʻra koʻproq oilani falsafiy 

tushunishni dolzarbligini koʻrsatadi. Oʻzbek oilasi har bir tarixiy davrning axloqiy qadriyatlarini 

oʻzida milliylikka mos tarzda shakllantirgan axloqiy institutdir. Buni oʻzbek xalqining oilaga 

nisbatan birlamchi maʼnaviyat maskani sifatida qaralishida, turli tashqi taʼsirlar va ichki axloqiy 

muammolardan uni himoyalashi hamda rivojlanib borishida koʻrish mumkin. Oila ijtimoiy va 

shaxsiy hayotning asosiy tushunchasi sifatida oʻzbek xalqning madaniyati va axloqiy 

gʻoyalarida markaziy oʻrinni egallaydi. Oʻzbek xalqi oʻzining boy tarixiy merosi va oʻziga xos 

madaniy anʼanalari bilan oila tushunchasining rivojlanishini axloqiy tafakkur evolyutsiyasida 

falsafiy-axloqiy obyekt sifatida qadrlaydi. Shu boisdan oʻzbek madaniyatida oila tushunchasi 

qanday rivojlanganligi va uning zamirida qanday falsafiy-axloqiy tamoyillar yotganini bilish 

qiyin emas. Har bir davr oraligʻida qadriyatlarning yangicha tushunchalar bilan boyishi, 

oʻzining tub mohiyati va asl maqsadini saqlab qolishi bilan rivojlanishi bugun ham jamiyatning 

ertangi rivojiga xizmat qilmoqda.  

Oʻzbek xalqida oila tushunchasi oʻzaro hurmat, gʻamxoʻrlik, mehnatsevarlik, 

insonparvarlik tamoyillariga bevosita asoslangan. Bu qadriyatlar nafaqat ijtimoiy normalar, 

balki individual xatti-harakatlar va jamoaviy munosabatlarni boshqaradigan axloqiy 

imperativlar sifatida koʻriladi. Oʻzbek xalqida oila jamiyatning mikrokosmosi sifatida qabul 

qilinadi va bu millatning axloqiy qadriyatlari rivojlanishi sodir boʻladi. Bunda har bir oila oʻz 

bolalariga oʻzbek xalqining axloqiy tafakkurida muhim oʻrin tutadigan halollik, insof, 

saxovatpeshalik, kattalarga hurmat kabi fazilatlarni oʻrgatadi. “Chunki insonning eng sof va 

pokiza tuygʻulari, ilk hayotiy tushuncha va tasavvurlari birinchi galda oila bagʻrida shakllanadi. 

Bolaning xarakteri, tabiati va dunyoqarashini belgilaydigan maʼnaviy mezon va qarashlar – 

yaxshilik va ezgulik, olijanoblik va mehr-oqibat, or-nomus va andisha kabi muqaddas 

tushunchalarning poydevori oila sharoitida qaror topishi tabiiydir”[4. 52]. Oilaning muqaddas 

dargoh sifatida qadrlanishi oʻzbeklar hayotida oʻziga xos maʼnaviy boylik, ijtimoiy mezon boʻlib 

sanaladi. 

Oila tushunchasining oʻzbek xalqi ijtimoiy muhitida rivojlanishini falsafiy tahlili bevosita 

uning zamirida yotgan chuqur maʼnaviy-axloqiy asoslarni aniqlash imkonini beradi. Oila oʻzbek 

xalqida nafaqat ijtimoiy institut, balki ezgulik, halollik, oʻzaro yordam kabi axloqiy 

qadriyatlarning tashuvchisi va posboni sifatida ham qaraladi. “Bugungi globallashuv sharoitida 

har qanday davlat va jamiyatning asosini tashkil etadigan asl va fundamental qadriyatlarni 

unutmasligimiz lozim. Oʻsib kelayotgan avlod aynan oilada maʼnaviy-axloqiy tarbiya oladi, 

masʼuliyatli boʻlishni va loqayd boʻlmaslikni o‘rganadi”[5.331]. Unda oilaviy munosabatlarni 

shakllantirishda insoniylik falsafasi hal qiluvchi oʻrin tutadi. Ushbu konsepsiyada rahm-shafqat, 

hamdardlik, har bir insonning ichki va tashqi qadr-qimmatini eʼzozlash, oilaviy biologik 

rishtalardan tashqari kengroq ijtimoiy va kommunal masʼuliyatni oʻz ichiga olishi bilan 

xarakterlanadi. Oʻzbek xalqi hayotida oila evolyutsiyasi keng koʻlamli ijtimoiy-iqtisodiy 

oʻzgarishlarni oʻzida aks ettirib, bu gender tenglikka asoslanishni, taʼlim va tarbiyani birligini 

taʼminlash imkoniyatlarini oʻzida aks ettiradi. Bunday oʻzgarishlar oiladagi anʼanaviy 

qadriyatlarni eʼzozlash, oʻzining har bir aʼzosini hurmat qilishni, oilada masʼuliyatni milliy 

ruhda uzluksiz his qilib turishni, oilaviy qarorlarni qabul qilishda teng huquqlilikni 

shakllantirishga olib keladi. Global oʻzgarishlar sharoitida oila kelajagi haqida fikr axborot 

beruvchi zamonaviy oʻzbek qadriyatlarini ham inobatga olish zarur. Oʻzbek xalqining milliy-

madaniy merosida oilaning ijtimoiy, iqtisodiy va madaniy hayotdagi ahamiyati, undagi axloqiy 

qadriyatlar evolyutsiyasi alohida ahamiyatga ega. Bugungi kunda oʻzbek jamiyatida ayrim 

axloqiy qadriyatlar va normalarning milliylik niqobidan chetga chiqayotganligi, oʻz qiyofasini 

oʻzgartirib, yangicha tushunchalar asosida rivojlanayotganligi ham koʻzga tashlanadi. Chunki 

oilaning rivojlanishi va uning axloqiy tafakkuri evolyutsiyasi bilan bogʻliq muammolar, 

ziddiyatlar va kelajak istiqbollar haqida har bir fuqaro oʻzining masʼuliyatini chuqurroq 

anglashi, oilaviy qadriyatlarni mustahkam boʻlishiga intilishi lozim.  

Xulosa qilib aytadigan boʻlsak, oʻzbek axloqiy tafakkuri doirasida oila tushunchasining 

rivojlanishi axloqiy tizimlarning ijtimoiy, siyosiy va diniy manzaralarning oʻzgarib turishiga 

moslashish va chidamlilik xususiyatini koʻrsatadi. Oʻzbek oilasi jamiyatning mikrokosmosi 

sifatida odob-axloq tabiati, anʼanalarning oʻrni va zamonaviylik muammolari haqidagi kengroq 

falsafiy izlanishlarni aks ettiradi. Bu evolyutsiyani tushunish nafaqat oʻzbek ruhiyati haqida 

tushuncha beradi, balki oila tushunchasiga singib ketgan umuminsoniy qadriyatlarni kengroq 

muhokama qilishga ham hissa qoʻshadi. Oʻzbek jamiyatida oila tushunchasi oʻzgarishlar 

oqimlari sharoitida oilaviy rishtalar va qadriyatlarning mustahkamligidan dalolat beradi. Unda 

oʻzbek xalqidagi axloqiy tafakkurning falsafiy mohiyati jamlangan boʻlib, ijtimoiy hayotning 

muhim qirralari, insonparvarlik muhimligi taʼkidlanadi. Oʻzbek oilasi jamiyatda rivojlanib 

borar ekan, oiladagi axloqiy tamoyillar yangi voqeliklarga moslashuvchan boʻlishi, oʻzining 

uzluksizligi va hayotiyligini taʼminlashi muhim falsafiy jarayon sanaladi. 

